Татарстан Республикасы, Мөслим районы Мөслим № 3 нче санлы гомуми урта белем бирү мәктәбенең башлангыч класслар укытучысы Мирзасалихова Гөлназ Шайдулла кызы.
Тема: Һәйкәл.
(3 нче класста уку дәресе)
Максат:
•   тарихыбыз,үткәнебезне җирле материалларны белүләренә ирешү;
•   сөйләм, уку  күнекмәләрен  үстерү, кызыксыну, фикер йөртү, дәлилләү, сәләтләрен актуальләштерү;
•    батырларыбыз белән горурлану, ветераннарга, һәлак булганнар рухына куелган һәйкәлләргә хөрмәт хисе тәрбияләү. 
Җиһаз: 1. Тактада язма:
• Бөек Ватан сугышына Мөслим районыннан 8140 кеше китә, 4469 кеше әйләнет кайтмый.
• Мәкальләр:
Батыр яуда беленер. Батыр даны- мәңгелек.
• Сүзлек: калку урын, ветеран, мәрмәр; авыл, ватан.
2. Слайдлар:
• Сугыш темасына.
• Мөслим мемориаль комплексы.
3. Видеоязма: “Ветераннар белән очрашу.”
4. Эпиграф:
Һәйкәл-ялкын ул, 
Һәйкәл- сагыш ул, 
Һәйкәл- батыр ул, 
Һәйкәл- хәтер ул.




Г.Мирзасалихова
Дәрес барышы.
I.Дәресне оештыру, уңай эмоциональ халәт булдыру.
Бездә бүген кунак апалар. Алар безне яратып, дәрестә ничек эшләвебезне карарга килгәннәр.
II. Актуальләштерү.
Айсылу, Булат сугыш истәлекләренә багышланган шигырь укыйлар.
Балалар нәрсә турында уйлыйлар?
Булат кем турында уйлый?
Димәк, без бүген сугыш, аның геройлары турында сөйләшербез.
Слайд тәкъдим ителә.
III.Яңа тема өстендә эш.
Бөек Ватан сугышы кайчан башланган?
Сугышта илебезне яклап кемнәр катнашкан? Сугыштан соң ил нинди кыяфәттә булган? Ничәнче елда тәмамланган?

Әйдәгез әле, исәпләп белик. Ул ничә ел дәвам итте микән? (бер укучы такта янында исәпли) 1945-1941=4ел.
- Сугыш 4 ел дәвам иткән.
- Сугышта катнашкан нинди язучы, шагыйрьләрне беләсез? '.
- Быел, Бөек Җиңүгә ничә ел тула?
- Ул кайчан билгеләп үтелә?
- Кемнәрнең туганнары, әби-бабалары сугышта катнашкан?
1. Сез шул уңай белән иншалар яздыгыз. Әйдәгез, берничәсен укып үтик. (Берничә бала иншасын укый)
- Сез сугыш турына кайлардан беләсез?
- Без оештырган китаплар күргәзмәсе дә шул турыда сөйли.
2. Мөслим районыннан сугышка 8140 кеше китә, 4469 кеше әйләнеп кайтмый. Кайтканнарга караганда сугышта үлүчеләр күбрәк.
3. Ветераннар дип кемнәрне атыйлар?
- Менә хәзер безнең арада яшәүче хөрмәтле ветераннарыбыз - сугышны үз күзләре белән күргән кешеләр.
Хәзер видеоязма карап үтәрбез. Ике ветеран: Шәрипов Әхсән, Зиннуров Мансур абыйлар безнең Мөслимебездә яшиләр. Игътибар белән тыңлагыз. Алар сөйләгәннәрне исегездә калдырырга тырышыгыз.
4.   Видеоязма куела.
Алар безгә нәрсә турында сөйләде? (Укучылар сөйли)
5. Бүгенге көндә Мөслим районында 230 сугыш ветераны яши. Без аларга рәхмәтле.
6.   Музыка астында шигырь укыйм.
Рәхмәт сезгә, ветераннар.
Буыннардан буыннарга 
Күчә барыр сезнең даннар 
Рәхмәт сезгә ветераннар.
Авырлыклар аша үтеп 
Фашистларны тар-мар итеп 
Илгә җиңү китергәннәр 
Рәхмәт сезгә Рәхмәт сезгә, ветераннар.
7.   Физминутка.
8.   Мәкальләр белән эш: мәгънәсен ачыклау.
- Әйе, батыр даны - мәңгелек! Сугышта һәлак булганнарны халык хәтердә саклый.
9.   Хәтер китабы белән эш.
- Бу китеп нәрсә турында?
- Анда нәрсәләр язылган?

- Ни өчен кирәк ул?

Әйе, сугышта һәлак булганнар онытылмасын өчен, исемнәре саклансын өчен чыгарылган ул.

11.   Ә безнең Мөслимдә батырларга баш ию урыны бармы? (Слайдта мемориаль комплекс күренешләре  бара).

- Мемориаль   комплекста   нәрсәләр   күрдегез?Батырлар   җаны   булып, мәңгелек ут яна биредә.

12.   Эпиграф укыла. Гөжләп, хор белән укыйлар.

13.   Без бүген "Һәйкәл" дип аталган хикәя укыйбыз.

а) Сүзлек эше:

Калку урын, мәрмәр.

б) Фонетик эш:

Авыл, ватан- укылыш искәртелә.

в) Тексны спринт уку.
г) Рәтләр буенча уку.

д) Эчтәлеге буенча сорауларга җавап бирү.

IV. Ныгыту.

1.       Әйе, батырлар хөрмәтенә һәйкәл һәр авылда, һәр шәһәрдә бар.

2.       Эпиграф юлларын аңлату. 
Һәйкәл - ялкын ул, 
Һәйкәл - сагыш ул, 
Һәйкәл - батыр ул, 
Һәйкәл - хәтер ул.
3.        Бөек Ватан сугышы кайчан башланган һәм кайчан тәмамланган?

4.        Бөек Җиңүгә ничә ел була?

5.        Кайсы көн ул - Җиңү бәйрәме?

V. Йомгаклау.

Кешеләргә матур, рәхәт яшәү өчен нәрсә кирәк?

Барыгызга да имилек, тынычлык теләп, бергәләп җырлыйбыз, "Һәрвакыт булсын кояш."

Кояш нуры, саф күк йөзе,- 
Ул бер малайның рәсеме. 
Ясаган ул ап-ак биткә 
Һәм язып куйган читкә.

“Һәрвакыт булсын кояш, 
Һәрвакыт булсын һава, 
Һәрвакыт булсын әни, 
Һәрвакыт булыйм мин”. 
Барыгызга да зур рәхмәт.
